Вячеслав Гайзер вӧзйис паськӧдны льготнӧй категория гражданалы олан условиеяс бурмӧдӧмын отсӧг сетан схемасӧ

Дінмуса юрнуӧдысь вӧзйис пыртны федеральнӧй оланпастэчасӧ вежсьӧмъяс, кутшӧмъяс сетасны дінмуяслы инӧд места вылын бӧрйыны льготникъяслы отсӧг сетан ногсӧ — сетны ас оланін  стрӧитӧм улӧ му участок либӧ сьӧмӧн отсавны дась оланін ньӧбӧмын.

Лӧсялана вӧзйӧм ветеранъяслӧн делӧяс кузя координационнӧй сӧветса заседание дырйи талун лоис висьталӧма. Водзмӧстчӧмсӧ гӧгӧрвоӧдігӧн Вячеслав Гайзер шуис, мый частӧ овлӧ сэтшӧмтор, кор льготнӧй категорияа граждана кӧсйӧны босьтны му, медым сійӧс оформитӧм бӧрын вузавны да вузалӧм сьӧм отсӧгӧн бурмӧдны ассьыныс олан условиеяссӧ - ньӧбны патера.

«Мый вылӧ йӧзыслы кӧвъявны условиеяссӧ да вӧчны сэтшӧм кытш, му босьтӧм бӧрын кӧ найӧ сійӧс вузалӧны? - юаліс дінмуса юрнуӧдысь. - Шыӧдча республикаса Каналан Сӧветлӧн депутатъяс дорӧ корӧмӧн видлавны тайӧ юалӧмсӧ, медым петкӧдны сійӧс федеральнӧй тшупӧд вылӧ оланпас вӧзйӧмӧн. Колӧ сетны йӧзлы аслыныс бӧрйыны, кутшӧм отсӧг колӧ налы, медым бурмӧдны олан условиеяс».

Сідзжӧ Вячеслав Гайзер тшӧктіс стрӧгджыка видзӧдны сы бӧрся, кыдзи юклӧны ас оланін стрӧитӧм улӧ муяссӧ: «Колӧ лӧсьӧдны уджалан механизмсӧ сідзи, медым сійӧ муясыс, кутшӧмъясӧс лӧсьӧдӧма стрӧитчӧм улӧ, эз юклыссьыны «пызан улын». Колӧ ошкыны да отсавны налы, кодъяс кӧсйӧны стрӧитчыны да налы збыль колӧны му участокъясыс». 
